
Dastgohli rangtasvir

Bo‘yoqlar yordamida yaratilayotgan rangtasvir asari ishlanayotgan  
yuzaga qarab, dastgohli, monumental va dekorativ kabi turlarga  
bo‘linadi.

Dastgohli rangtasvir – bu molbertda ishlangan tasviriy asar.

“Molbert” so‘zi nemis tilidan olingan bo‘lib, “rasm chizish taxtasi” 
degan ma’noni anglatadi. Odatda, bu rassom ishlash jarayonida suratni 
joylashtiradigan yog‘och dastgoh bo‘ladi.

Dastgohli rangtasvir texnikasida bajarilgan rasm maxsus mato – 
xolstga, karton, taxta, qog‘oz va ipakka chizilishi mumkin. Dastgohli 
rangtasvirda ko‘pincha moybo‘yoqdan, shuningdek, guash, akvarel, 
akril hamda temperali bo‘yoqdan foydalaniladi.

1. Rangtasvir asarlarini qanday yuzalarda 
yaratish mumkin?

2. Rassom o‘z faoliyatida qaysi ish qurollari 
va materiallardan foydalanadi?

